
Shri Kashikshetrastha Prarthana

ஶ்ரீகாஶீக்ஷேத்ரஸ்த²ப்ரார்த²நா

(*)

விஶ்வேஶ்வர மஹாதே³வ தே³வதே³வ த³யாநிதே⁴ ! ।
தை³வாதீ⁴நம் ஜட³ம் தீ³நம் பாஹி மாம் ஶரணாக³தம் ॥ 1॥
அந்நபூர்ணே ஜக³ந்மாத: க்ரு’பாம்ரு’ததரங்கி³ணி! ।
தை³வாதீ⁴நம் ஜட³ம் தீ³நம் பாஹி மாம் ஶரணாக³தம் ॥ 2॥
பி³ந்து³மாத⁴வ விஷ்ணோ த்வம் கருணாவருணாலய: ।
தை³வாதீ⁴நம் ஜட³ம் தீ³நம் பாஹி மாம் ஶரணாக³தம் ॥ 3॥
காலபை⁴ரவ தே³வ த்வம் மமாஸி குலதை³வதம் ।
தை³வாதீ⁴நம் ஜட³ம் தீ³நம் பாஹி மாம் ஶரணாக³தம் ॥ 4॥
த்ரிலோசந த³யாஸிந்தோ⁴ ஶரணாக³தவத்ஸல ! ।
தை³வாதீ⁴நம் ஜட³ம் தீ³நம் பாஹி மாம் ஶரணாக³தம் ॥ 5॥
வீரேஶ்வர த்ரிலோகேஶா ப்ரணதாநாம் ஸுரத்³ரும ।
தை³வாதீ⁴நம் ஜட³ம் தீ³நம் பாஹி மாம் ஶரணாக³தம் ॥ 6॥
ஶ்ரீக³ங்கே³ கருணாமூர்தே பா⁴கீ³ரதி² நமோஸ்து தே ।
தை³வாதீ⁴நம் ஜட³ம் தீ³நம் பாஹி மாம் ஶரணாக³தம் ॥ 7॥
காஶீநிவாஸிநோ தே³வா ப⁴வத்³ப⁴வ்யோஸ்து நமோ நம: ।
குருத்⁴வம் கருணாம் தீ³நே மயி ஸ்வஶரணாக³தே ॥ 8॥
விஶ்வேஶ்வரப்ரியே காஶி ராஶிஸ்த்வம் யஶஸா முதா³ம் ।
தை³வாதீ⁴நம் ஜட³ம் தீ³நம் பாஹி மாம் ஶரணாக³தம் ॥ 9॥
யே வேத³ஶாஸ்த்ரதத்வஜ்ஞா விப்ரா: காஶீநிவாஸிந: ।
த⁴ந்யா:ஸம்ந்யாஸிந: ஶாந்தாஸ்தேப்⁴யோ மேऽஸ்து நமோ நம:॥ 10॥
கீர்தயந்தி ஹரிம் ப்ரேம்ணா ஹரம் சாபே⁴த³த³ர்ஶிந: ।
ப⁴க்தா: புண்யகதா²ஸக்தா நமஸ்தேப்⁴யோஸ்து ஸர்வதா³॥ 11॥

பா⁴கீ³ரதீ²ஸ்நாநநிஷ்டா² யே புமாம்ஸ:ஸ்த்ரியஶ்ச யா: ।
தப்⁴யஸ்தாப்⁴யஶ்ச ஸாது⁴ப்⁴ய:ஸாத்⁴வீப்⁴யோஸ்து நமோ நம:॥ 12॥
ஶிவப்ரஸாத³பா⁴ஜஸ்தே ஜீவா: காஶீநிவாஸிந: ।
பஶவ: பக்ஷிண:ஸர்வே தேப்⁴யோ நித்யம் நமோ நம:॥ 13॥
ப்ராணிநோ யே வஸந்த்யத்ர அபி கீடா: பிபீலிகா: ।
நமோஸ்து தேப்⁴யோ யத்பாத்ரம் மஹேஶாநுக்³ரஹஸ்ய தே ॥ 14॥
காஶ்யாம் யே ஜங்க³மா:ஸந்தி ப்ராணிநோ யேऽப்யஜங்க³மா: ।
நமோஸ்து தேப்⁴யோ முக்தேப்⁴யோ மஹேஶிதுரநுக்³ரஹாத் ॥ 15॥
காஶ்யாம் வஸந்தி யே கேசித்பிஶாசா ப்³ரஹ்மராக்ஷஸா: ।
தேப்⁴யோ நமோஸ்து ஸர்வேப்⁴ய: ஶவேப்⁴யோऽபி நமோ நம:॥ 16॥
க³ங்கா³யாம் யாநி யாதா³ம்ஸி ப³கா: காகாஶ்ச யே தடே ।
நமோஸ்தேப்⁴யோऽதிபுண்யேப்⁴யோ பே⁴கேப்⁴யோऽஸ்து நமோ நம:॥ 17॥
அவிமுக்தேஶ்வரஸ்வாமிந்நஹம் த்வாம் ஶரணம் க³த: ।
தே³ஹி மே மரணம் காஶ்யாம் வரமந்யம் ந காமயே ॥ 18॥
வக்ரதுண்ட³ க³ணேஶாந (1)ப்ரத்யூஹப்ரஶமாபி⁴த⁴ ।
பாஹி மாம் ப்ரணதம் தீ³நம் ப்³ராஹ்மணம் ஶரணாக³தம் ॥ 19॥
வருணே பாஹி மாம் மாதஸ்த்வமஸி ப்ரதிபாலய ।
மந்தா³கிநி நமஸ்துப்⁴யம் நமஸ்தே மணிகர்ணிகே ॥ 20॥
நமாமி கருணாஸிந்தோ⁴ துப்⁴யம் ஸாக்ஷிவிநாயக ।
மாம் தாரய ப⁴வாம்போ⁴தௌ⁴ ப்ரணதம் ஶரணாக³தம் ॥ 21॥
இதி ஶ்ரீராமநந்த³நமயூரேஶ்வரக்ரு’தா ஶ்ரீகாஶீக்ஷேத்ரஸ்த²ப்ரார்த²நா ஸமாப்தா ।
டிப்பணி
*அஸ்யாம் ப்ரார்த²நாயாம் காஶீக்ஷேத்ரஸ்தா²ப்⁴ய:ஸர்வாப்⁴யோ தே³வதாப்⁴ய:
ப்ரணாமக்ரியாவ்யாஜேந தத்ரஸ்தா² தே³வதா: கவிநா க்ரமேண வர்ணிதா
இத்யவக³ந்தவ்யம் ஸஹ்ரு’த³யை: । 1। ப்ரத்யூஹா: விக்⁴நாஸ்தேஷாம் ப்ரஶம:
அபி⁴தா⁴ யஸ்ய தத்ஸம்பு³த்³தௌ⁴ । விக்⁴நஹர்த:இத்யர்த:² ।

